
Sæl Sigurjóna.

Á fundi umhverfis- og skipulagsráðs, dags. 26. apríl 2023 var neðangreind fyrirspurn
áheyrnarfulltrúa Sósíalistaflokks Íslands lögð fram og vísað til umsagnar Félagsbústaða:

Fulltrúi Sósíalista ítrekar að upplýsingar séu veittar um það sem óskað var eftir. Eru
félagsbústaðir með upplýsingar um byggingarkostnað verktaka á hvern fermetra við
byggingu íbúða handa þeim? Það er mikilvægt að vita hversu mikla álagningu verktakar eru
að leggja á hvern fermetra. Þeir fá greiddar 583.000 kr. frá Félagsbústöðum á hvern
fermetra. Með því að fá upplýsingar um byggingarkostnað er hægt að sjá hversu mikið álag
er lagt á byggingarkostnað.

Líklega kom ekki skýrt fram í fyrra svari að Félagsbústaðir hafa ekki aðkomu að
samningum um verð á þeim íbúðum sem keyptar eru í gegnum kaupréttarsamninga.
Reykjavíkurborg semur um verð við úthlutun lóða. Félagsbústaðir hafa ekki upplýsingar um
byggingarkostnað verktaka þeirra íbúða.

Hins vegar hafa Félagsbústaðir allar upplýsingar um kostnað við byggingu íbúða sem
keyptar eru skv. samkomulagi við Bjarg íbúðafélag. Svo dæmi sé tekið af nýjasta
samstarfsverkefni Félagsbústaða og Bjargs þá nam kostnaður pr. fm  552.000 kr.
Umsýslugjald (bókhald, verkumsjón, verkfundir og verkeftirlit) til Bjargs nemur 3% eða um
16 þúsund kr. pr. fm. Heildarkostnaður verkefnisins er um 493 mkr., þar af er
umsýslukostnaður um 15 mkr.

